ՏԵՂԵԿԱՆՔ - ՀԻՄՆԱՎՈՐՈՒՄ
<<Հայաստանի Հանրապետության կառավարության 2002 թվականի նոյեմբերի 14-ի թիվ 1821-Ն որոշման մեջ րացում կատարելու մասին>>  ՀՀ Կառավարության որոշման նախագծի վերաբերյալ
	1.
	Անհրաժեշտությունը-

 Իրավական ակտի անհրաժեշտությունը բխում է “Ներքին աուդիտի մասին” Հայաստանի Հանրապետության օրենքի և ՀՀ կառավարության 2011 թվականի օգոստոսի 11-ի  “Ներքին աուդիտի գործընթացի կազմակերպման, <Ներքին աուդիտի մասին> Հայաստանի Հանրապետության օրենքով նախատեսված լիազոր մարմնի սահմանման և Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություններ և լրացումներ կատարելու մասին” N 1233-Ն որոշմամբ սահմանված հավելված 3-ի պահանջներից, որի համաձայն մինչև 2012 թվականի մարտի 1-ը պետական կառավարման մարմիններում պետք է ներդրվի ներքին աուդիտի համակարգը, ինչպես նաև նախարարության կառավարչական գործընթացների, գործառնությունների և տեղեկատվական համակարգերի ռիսկերի գծով հսկողության արդյունավետությունն ու համարժեքությունը, այդ թվում՝ ֆինանսական և գործառնական տեղեկատվության հուսալիությունն ու ամբողջականությունը, ծրագրերի և գործառնությունների արդյունավետությունն ու օգտավետությունը, ակտիվների ապահով պահպանումը, օրենքներին, կանոնակարգերին, ընթացակարգերին և պայմանագրերի դրույթներին համապատասխանությունը գնահատման նպատակով: Հաշվի առնելով վերոհիշյալը, անհրաժեշտ է ՀՀ աշխատանքի և սոցիալական հարցերի նախարարության աշխատակազմում ստեղծել “Ներքին աուդիտի բաժին” 3 հաստիքային միավորով:

Նախագծի ընդունումը ՀՀ պետական բյուջեում ֆինանսական միջոցների անհրաժեշտություն չի առաջացնում, քանի որ հաստիքային միավորների ավելացում չի նախատեսվում:
Հաշվի առնելով վերը նշվածը, անհրաժեշտություն է առաջանում համապատասխան լրացում կատարելու Հայաստանի Հանրապետության կառավարության 2002 թվականի նոյեմբերի 14-ի N 1821-Ն որոշման մեջ: 

	2.
	Ընթացիկ իրավիճակը և խնդիրները-

 Խնդիրը` ՀՀ աշխատանքի և սոցիալական հարցերի նախարարության աշխատակազմում կատարել կառուցվածքային փոփոխություն, որի արդյունքում ավելի արդյունավետ կդառնա նախարարության առջև դրված խնդիրների և նպատակների իրականացումը:

	3.
	Կարգավորման նպատակը  և բնույթը- ՀՀ կառավարության որոշման ընդունումը կապահովի ՀՀ օրենսդրությամբ և ՀՀ աշխատանքի և սոցիալական հարցերի նախարարության կանոնադրությամբ նախարարության առջև դրված նպատակների և խնդիրների իրականացման արդյունավետությունը: 

	6.
	Ակնկալվող արդյունքը-
 Որոշման ընդունումը կապահովի ՀՀ աշխատանքի և սոցիալական հարցերի նախարարության աշխատակազմում  <Ներքին աուդիտի մասին>  ՀՀ օրենքի պահանջի ներդրումը և ՀՀ կառավարության հանձնարարականի կատարումը:

